
შპს „ოლ ფეი ვეი“ 
 

 

ფულის გათეთრების და ტერორიზმის დაფინანსების აღკვეთის პოლიტიკა 

 

1.შესავალი 

პოლიტიკა შემუშავებულია ფულის გათეთრების და ტერორიზმის დაფინანსების აღკვეთის 
მიზნით. წინამდებარე პოლიტიკა წარმოადგენს ორგანიზაციაში არსებული AML/CFT 
პოლიტიკა/პროცედურების და ინსტრუქციების შინაარსის, მოკლე ვერსიას სისტემის 
ძირითად ჩარჩოს. 

პოლიტიკის მიზანია ფულის გათეთრებისა და ტერორიზმის დაფინანსების წინააღმდეგ 
ბრძოლის სისტემის შემუშავება, რისკების იდენტიფიცირება, გაანალიზება მართვა და 
შემცირება, რომლის უზრუნველსაყოფად „ოლ ფეი ვეის“ მიერ საქართველოს 
კანონმდებლობის მოთხოვნების დაცვით, შემუშავებულია წინამდებარე პოლიტიკა და მისი 
ქვემდებარე პროცედურები და ინსტრუქციები რომლებიც ეფუძნება საქართველოს კანონს 
„ფულის გათეთრების და ტერორიზმის დაფინანსების აღკვეთის ხელშეწყობის შესახებ“, ასევე 
საქართველოს ფინანსური მონიტორინგის სამსახურის, ეროვნული ბანკის მიერ გამოცემულ 
კანონქვემდებარე ნორმატიულ აქტებს, სახელმძღვანელოებს და საუკეთსო საერთაშორისო 
პრაქტიკას. 

პოლიტიკაში გამოყენებულ ტერმინებს აქვთ ზემოთ ჩამოთვლილი ნორმატიული აქტებით და 
ორგანიზაციის შდა პოლიტიკა-პროცედურებით განსაზღვრული მნიშვნელობა. 

AML/CFT პოლიტიკა და ინსტრუქცია დამტკიცებულია „ ოლ ფეი ვეის “დირექტორის მიერ, 
რომლის გადახედვაც ხორციელდება საჭიროებისამებრ, საკანონმდებლო და შესაბამისი 
საერთაშორისო სტანდარტების ცვლილებების საფუძველზე. 

 

2. შიდა კონტროლის სისტემა  

ფულის გათეთრების და ტერორიზმის დაფინანსების აღკვეთის მიზნით, „ოლ ფეი ვეის“ მიერ 
შემუშავებულია შიდა კონტროლის სისტემა, რომელიც შედგება შემდეგი კონპონენტებისგან: 

• შიდა პოლიტიკა და პროცედურები 
• კონტროლზე პასუხისმგებელი თანამშრომლები - AML დეპარტამენტი 
• რისკზე დაფუძნებული მიდგომა 
• პროცედურა იცნობდე შენს კლიენტს KYC 
• მონაცემთა აღრიცხვა და შენახვა 
• ანგარიშგება 



• თანამშრომელთა შერჩევა და ტრენინგი 
• ახალი პროდუქტის და სერვისების დამტკიცება 

 

3. შიდა პოლიტიკა პროცედურები 

ოლფეივეის მიერ შიდა კონტროლი ხორციელდება წინამდებარე პოლიტიკის თანახმად, 
რომელიც წარმოადგენს ზოგად ჩარჩოს და განსაზღვრავს ფულის გათეთრების და 
ტერორიზმის დაფინანსების აღკვეთის ძირითად პრინციპებს, პასუხისმგებლობებს და 
კონტროლის მექანიზმებს, ამავდროულად შემუშავებულია შიდა პროცედურები და 
ინსტრუქციები, რომლებშიც მოცემულია კომპანიაში არსებული კონტროლის სისტემა და 
მისი მექანიზმები.  

წინამდებარე პოლიტიკა ხელმისაწვდომია ოლფეივეის ყველა თანამშღომლისთვის. ასევე, 
მისი გაზიარება შესაძლებელია ოლ  ფეივ ეის პარტნიორ და პოტენციურ პარტნიორ 
ორგანიზაციებთან. 

 

 

4. კონტროლზე პასუხისმგებელი თანამშრომლები 

ორგანიზაციაში ფულის გათეთრების და ტერორიზმის დაფინანსების წინააღმდეგ ბრძოლის 
საკითხზე წარმოადგენს AML დეპარტამენტი. AML დეპარტამენტის ძირითად მოვალეობებს 
წარმოადგენს: 

• ორგანიზაციაში არსებული AML/CFT პოლიტიკა პროცედურებით განსაზღვრული შიდა 
კონტროლის სისტემის შექმნა, განვითარება და მართვა 

• კლიენტების იდენტიფიკაცია/ვერიფიკაციის პროცესის მართვა 
• კლიენტების მიერ განხორციელებული ტრანზაქციების მონიტორინგი 
• საქართველოს ფინანსური მონიტორინგის სამსახურთან მონიტორინგს 

დაქვემდებარებული ტრანზაქციების/გარიგებების შესახებ ანგარიშგებების 
მომზადება და მათი დროული წარდგენა 

• საქართველოს ეროვნული ბანკის და ფინანსური მონიტორინგის სამსახურის მიერ 
მოთხოვნილი ინფორმაციის დროული წარდგენა 

• საქართველოს ეროვნული ბანკის ზედამხედველობის AML/CFT ანგაშგების შედგენა და 
დროული წარდგენა 

• საქართველოს ეროვნული ბანკის და ფინანსური მონიტორინგის სამსახურის 
ადგილზე ინსპექტირების (შემოწმების) განხორციელებისას პროცესის კორდინაცია  

• ფულის გათეთრების და ტერორიზმის დაფინანსების კონტროლთან დაკავშირებით 
თანამშრომელთა ტრენინგის ორგანიზება და ჩატარება 

• სხვა ნებისმიერი ფუნქციის შესრულება, რომელიც უკავშირდება ორგანიზაციაში 
ფულის გათეთრების და ტერორიზმის დაფინანსების აღკვეთის ღონისძიებებს 



• AML დეპარტამენტის თანამშრომლებს ენიჭებათ შეუზღუდავი უფლება მიიღონ 
ოლფეივეის სხვა თანამშრომლებისგან ზემოთ ჩამოთვლილი ფუნქციების 
განხორციელებისთვის საჭირო ნებისმიერი ინფორმაცია/დოკუმენტი 
 
 

 

5. რისკზე დაფუძნებული მიდგომა 

ფულის გათეთრების და ტერორიზმის დაფინანსების წინააღმდეგ ბრძოლის ძირითად 
პრინციპს წარმოადგენს რისკზე დაფუძნებული მიდგომა. ოლფეივეის პროდუქტები და 
კლიენტები დაჯგუფებულია დაბალი, საშუალო და მაღალი რისკის კატეგორიებად. რისკის 
განსაზღვრის საფუძველს წარმოადგენს ფულის გათეთრების და ტერორიზმის 
დაფინანსებისთვის რელევანტური რისკ-ფაქტორების იდენტიფიკაცია და შეფასება. 

რისკ-ფაქტორების იდენტიფიკაციის და შეფასების მიზანს წარმოადგენს საშუალო და მაღალი 
რისკის კატეგორიის პროდუქტებისთვის და კლიენტებისთვის სათანადო კონტროლის 
მექანიზმების განსაზღვრა, რომლის საფუძველზეც შესაძლებელი იქნება ოლფეივეის წინაშე 
არსებული ფულის გათეთრების და ტერორიზმის დაფინანსების რისკების მინიმიზირება და 
მართვა. 

რისკის ფაქტორების და რისკის მინიჭების პროცესის დეტალური აღწერა მოცემულია 
ორგანიზაციის შიდა მოხმარების პროცედურაში „რისკის შეფასება, მართვა და პრევენციული 
ღონისძიებები“ 

 

6. პროცედურა იცნობდე შენს კლიენტს. 

ფულის გათეთრების და ტერორიზმის დაფინანსების რისკების შემცირებისთვის ერთ-ერთი 
მნიშვნელოვანი კონტროლის მექანიზმს წარმოადგენს კლიენტის 
იდენტიფიკაცია/ვერიფიკაცია და სხვა პრევენციული ღონისძიებების განხორციელება. 
აკრძალულია კლიენტთან საქმიანი ურთიერთობის დამყარება ან გაგრძელება იმ 
შემთხვევაში, თუ ვერ ხერხდება კლიენტის იდენტიფიკაციის/ვერიფიკაციის და სხვა 
პრევენციული ღონისძიებების განხორციელება ან/და დასრულება. აკრძალულია 
კლიენტისთვის ანონიმური ელექტრონული საფულის გახსნა და ანონიმური ტრანზაქციის 
შესრულება. 

რისკზე დაფუძნებული მიდგომის გავალისწინებით, კონკრეტულ შემთხვევებში 
გამოყენებული პრევენციული ღონისძიებები დამოკიდებულია იმაზე, თუ რომელი რისკის 
კატეგორიას მიეკუთვნება კლიენტი. ამ თვალსაზრისით გამოიყენება გამარტვიბებული 
პრევენციული ღონისძიებების პროცედურა დაბალი რისკის კლიენტებისთვის, 
სტანდარტული პრევენციული ღონისძიებების პროცედურა საშუალო რისკის 
კლიენტებისთვის და გაძლიერებული პრევენციული ღონისძიებები მაღალი რისკის 
კლიენტებისთვის. 



პრევენციული ღონისძიებების და რისკის მინიჭების აღწერა მოცემულია ორგანიზაციის შიდა 
მოხმარების დოკუმენტში/პროცედურაში: რისკის შეფასება,მართვა და პრევენციული 
ღონისძიებები  

 

7. ვალდებულებები პოლიტიკურად აქტიურ პირთან მიმართებაში 

კლიენტთან საქმიანი ურთიერთობის დამყარებამდე დგინდება მიეკუთვნება თუ არა პირი 
პოლიტიკურად აქტიურ პირს, ან მასთან დაკავშირებულ პირს. ინფორმაციის მოპოვება ხდება 
როგორც უშუალოდ კლიენტისგან, ასევე AML სიებში გადამოწმების შედეგად. 

ყველა პოლიტიკურად აქტიურ პირს და ასეთ პირთან დაკავშირებულ მომხმარებელს ენიჭება 
მაღალი რისკის სტატუსი და მასთან დაკავშრებით ხორციელდება გაძლიერებული 
პრევენციული ღონისძიებები. 

8. სანქციების კონტროლი 

გარიგების შესრულების ან საქმიანი ურთიერთობის დამყარების წინ ოლ ფეი ვეი-ს მიერ 
მოწმდება კლიენტის მონაცემები საერთაშორისო საქნციების სიაში. 

სიებში დამთხვევის შემთხვევაში ჩერდება კლიენტის რეგისტრაციის პროცესი / გარიგების 
შესრულება და ხდება ინფორმაციის გაანალიზება AML დეპარტამენტის მიერ, არსებული 
ინფორმაციის დამუშაცების და დამატებითი ინფორმაციის შეგროვების შემდეგ, AML 
დეპარტამენტი იღებს გადაწყვეტილებას კლიენტის მომსახურებაზე / გარიგების 
შესრულებაზე. იმ შემთვევაში თუ გარიგების მონაწილე რომელიმე პირი შეყვანილია 
ტერორისტ ან ტერორიზმის ხელშემწობ პირთა სიაში, AML დეპარტამენტი (კონკრეტული AML 
ოფიცერი) ვალდებულია დაუყონებლივ მიაწოდოს ინფორმაცია ხელმძღვანელს რის 
შემდეგაც აღნიშნული ინფორმაცია იგზავნება ფინანსური მონიტორინგის სამსახურში საეჭვო 
ანგარიშგების სტატუსით. 

 

9. მონაცემთა აღრიცხვა და შენახვა 

ოლ ფეი ვეის მიერ ხდება შემდეგი სახის ჩანაწერების და დოკუმენტაციის აღრიცხვა: 

• კლიენტის იდენტიფიკაციისათვის წარმოდგენილი რეკვიზიტები, დოკუმენტები 
ან/და მათი ასლები. 

• გარიგების (ტრანზაქციის) შესახებ ინფორმაცია, როგორც ორიგინალის (ასეთის 
არსებობის შემთხვევაში) ასევე ელქტრონული ჩანაწერის სახით 

• საქართველოს ფინანსური მონიტორინგის სამსახურისთვის წარდგენილი 
ანგარიშგების ფორმები და სხვა მასთან დაკავშირებული ინფორმაცია 

ოლ ფეი ვეი ახორციელებს გარიგებასთან დაკავშირებული ისეთი სახის 
ინფორმაციის/დოკუმენტის შენახვას, რომელიც გარიგების შესახებ სრულფასოვანი 
ინფორმაციის მოძიების საშუალებას იძლევა, გარიგების მომზადებიდან, დადებიდან ან 



შესრულებიდან მინიმუმ 5 წლის განმავლობაში. ინფორმაციის/დოკუმენტების 
სისტემატიზაცია და შენახვა ხდება ისე, რომ საჭიროების შემთხვევაში (მათ შორის 
საზედამხედველო ორგანოებისთვის მათი ოპერატიულად წარდგენის, ასევე 
სისხლისსამართლებრივი დევნისას მტკიცებულებების სახით გამოყენების აუცილებლობის 
შემთხვევაში) შესაძლებელი იყოს მისი მოძიება და ამოღება უმოკლეს ვადაში. 

შენახულ დოკუმენტებზე (ინფორმაცია) წვდომა აქვს მხოლოდ იმ თანამშრომელებს 
რომელთაც სამსახურეობრივად აქვთ უფლება და ვალდებულება ასეთი ინფორმაციის ნახვის 
და დამუშავების, AML/საოპერაციო/ანგარიშსწორების(ბუღალტერია) და ა.შ დეპარტამენტს 
ან/და ცალკეულ შემთხვევებში ოლ ფეი ვეის კონკრექტულ თანამშრომელს, რომელსაც ეს 
უფლება ენიჭება ერთჯერადად, დირექტორის შესაბამისი ბრძანების საფუძველზე. 

 

 

 

 

10. ტრანზაქციების მონიტორინგი 

ოლ ფე ვეის ერთერთ პრიორიტეტულ ამოცანას წარმოადგენს კლიენტების მიერ 
განხორციელებული ტრანზაქციების მონიტორინგი და შესაბამისი ოპერაციების შესახებ 
ანგარიშგების გაგზავნა საქართველოს ფინანსური მონიტორინგის სამსახურისთვის. 

ტრანზაქციაში გამოყენებული ფულის წარმომავლობის კანონიერებასთან ან მონაწილე პირის 
რეპუტაციასთან დაკავშირებით, გონივრული ეჭვის არსებობის შემთხვევაში, AML 
დეპარტამენტი ვალდებულია დაუყოვნებლივ წარადგინოს საეჭვო ტრანზაქციის შესახებ 
ანგარიშგება საქართველოს ფინანსური მონიტორინგის სამსახურში. 

 

11. თანამშრომელთა შერჩევა და ტრენინგი 

იმის გათვალისწინებით, რომ ფულის გათეთრებისა და ტერორიზმის დაფინანსების 
შემთხვევები ხშირად ასოცირდება ფინანსური ინსტიტუტის თანამშრომლების მიერ 
დამნაშავეთა დახმარებასთან, ახალი თანამშრომლების მიღებისას ხორციელდება 
კანდიდატების იდენტიფიკაციის გაძლიერებული ზომები. თანამშრომლების მიღებისას 
მნიშვნელოვანი ყურადღება ექცევა პირთა რეპუტაციას, კვალიფიკაციას და პატიოსნებას. 

ყველა ის თანამშრომელი, რომელიც მონაწილეობს კლიენტთან საქმიანი ურთიერთობის 
დამყარების პროცესში, უტარდებათ ტრენინგი AML/CFT ცნობიერების ამაღლების მიზნით. 

AML დეპარტამენტის თანამშრომლები, პროფესიული უნარ-ჩვევების და ცოდნის გაღრმავების 
მიზნით, იღებენ მონაწილეობას სხვადასხვა ტრენინგებში. ტრენინგი უნდა იყოს სათანადო 
ხარისხის იმისთვის, რათა მოხდეს მისი ცნობეიერების ამაღლება შესაბამისი 
მარგეულირებელი წესებით გათვალისწინებული ვალდებულებების და პროცესების შესახებ. 



 

12. ახალი პროდუქტის და სერვისების დამტკიცება 

ყველა ახალი პროდუქტის ან/და სერვისის კლიენტებისთვის შეთავაზებამდე, ასევე იმ 
შემთხვევაში თუ მნიშვნელოვნად იცვლება არსებული პროდუქტების ან სერვისების 
სპეციფიკა, სიახლეები ან ცვლილებების დანერგვამდე ხორციელდება მათთან 
დაკავშირებული ფულის გათეთრების და ტერორიზმის დაფინანსების რისკის შეფასება. ახალ 
პროდუქტებთან/სერვისებთან დაკავშირებული რისკის შეფასების პროცესში მონაწილებას 
იღებს AML დეპარტამენტი რომლის რეკომენდაციებიც გათვალისწინებული უნდა იქნეს 
პროდუქტის/სერვისის დიზაინის საბოლოო დამტკიცებამდე. 

ფულის გათეთრების და ტერორიზმის დაფინანსების რისკების შეფასება ხორციელდება იმ 
შემთხვევაშიც, როცა განიხილება მომსახურების სეგმენტაცია და პროცესების მართვაში 
შუამავალი ორგანიზაციების გამოყენება. 

 


